
Ny forskrift for tilskot til frivilligsentralane - høyringssvar 
 
Kommunedirektøren sitt framlegg til vedtak: 
Oppvekst- og kulturutvalet sender inn høyringssvar til kulturdepartementet med dei 
vurderingar/konklusjonar som framgår i saksutgreiinga. 
 
 
 
Oppvekst- og kulturutvalet 18.10.2021: 
 
Handsaming: 
Ingen merknadar.  
 
Votering 
Kommunedirektøren si innstilling samrøystes vedtatt.  
 
OPKUV- 052/21 Vedtak: 
Oppvekst- og kulturutvalet sender inn høyringssvar til kulturdepartementet med dei 
vurderingar/konklusjonar som framgår i saksutgreiinga. 
 
Bakgrunn for saka: 
Kulturdepartementet ønskjer høyringssvar frå alle departementene, kommunane, alle 
frivilligsentralane, Norges frivilligsentraler, Frivillighet Norge og KS. Høyringsfristen er satt til 12. 
november 2020 og det er planlagt at forskrifta skal tre i kraft 01.01.2022.  
 
Kulturdepartementet ønskjer å rette særskilt merksemd til at det i høyringsnotatet skisserast to ulike 
modellar for fordeling av tilskotet. Kulturdepartementet ønskjer innspel på kva modell som 
høyringsinstansane meiner er best eigna.   
 
 
 
Saksopplysningar: 
 
Om frivilligsentralane i Kinn kommune.  
 
Kinn kommune har 2 frivilligsentralar, Vågsøy frivilligsentral og Florø frivilligsentral, kommunen står 
som eigar av begge sentralane og er organisert under tenesta kultur, idrett og fritid. 



Frivilligsentralane samarbeider tett med kommunen sine tenester og har godt samarbeid og jamnleg 
kontakt med det frivillige organisasjonslivet og fungerar som ein koordinator og tilretteleggar. Kinn 
kommune har også vedteke å ha ei felles ressursgruppe for frivillighet, Her er det personar som 
representerar frivilligheten og leiarane i frivilligsentralane har sekretærfunksjon for ressursgruppa. I 
ressurgrupper sitter representantar frå eldrerådet, idrettsrådet, ungdomsrådet, redningselskapet, 
Sørstrand folkepark, Askrova grendalag, Røde Kors, E-sport, NOSFO (innvandrarorganisasjon), korps 
og 4H. Oppgåva til ressursgruppa er å komme med innspel om behov som frivilligheten har og bidra 
med samhandling mellom frivilligheten og kommunen. Kommunen ser nytta ved å få innspel på det 
frivilligheten er god på og måten vi kan skap aktivitet ilag framfor å vere representert i endå fleire 
styreverv.Tre gode dømer er Fritidserklæringen, Leve heile livet og Frivillighetens år 2022.  
 
Frivilligsentralane sin funksjon.  
 
I høyringsnotatet presiserer kulturdepartementet frivilligsentralane si rolle og trekk særleg fram 
funksjonen som bindeledd og kontaktpunkt for frivillige aktørar, samt at frivilligsentralane skal vere 
eit serviceorgan og ikkje ein konkurrent til frivillige organisasjonar sine aktivitetar. Dette er i tråd med 
kva intensjon Kinn kommune har for sine frivilligsentralar, det vert lagt stor vekt på at 
frivilligsentralane skal vere ei støtte og ein samarbeidspart til lag og organisasjonar, samt til einskilde 
uorganiserte frivillige. Kommunen støttar også at frivilligsentralane skal ha ei koordinerande rolle når 
det gjeld kurs og kompetanseheving for det frivillige livet i lokalsamfunnet.  
 
 
Fordeling av tilskotsmidlane  
 
Kinn kommune støttar modell 1 i utgreiinga av finansieringsmodellar der det vert krevd 40 prosent 
lokal finansiering basert på tilskot til kvar frivilligsentral. Kommunen støttar at tilskotet vert overført 
til kommunane med den intensjonen som er utgreia i høyringsnotatet om at kommunane skal ha eit 
meir heilheitleg ansvar for frivillighet, førebygging og folkehelse. For å sikre finansieringa av 
frivilligsentralane er det positivt at tilskotet vert øyremerka. Det er såleis naturleg at kommunane 
står ansvarleg som søkjar av tilskot og at kommunen er den som rapporterer på tilskot.  
 
 
Stillingsprosent til dagleg leiar  
 
Tilskotet til frivilligsentralane har historisk vore knytta til stillingsprosent hos dagleg leiar. 100% 
stilling tilseier 100% tilskot. I 2021 er tilskotet 440 000,- pr. sentral. Kulturdepartementet ønskjer å 
bidra til meir lokalt handlingsrom ved å la det vere opp til den enkelte frivilligsentral kva 
stillingsprosent dagleg leiar og/eller andre tilsette ved frivilligsentralen skal ha. I dag har 75% av 
leiarane i dei 477 sentralane i Norge 100% stilling. Kinn kommune meiner den beste løysinga er å ha 
daglege leiarar i 100% stilling, både i forhold til forutsigbarhet og å kunne tilby heile stillingar, men 
meiner at det ikkje bør vere eit ufravikeleg krav og at lokale tilhøve kan nyttast i å få ei best mogleg 
løysing for den enkelte frivilligsentral.   
 
 
Gratis utlån av frivilligsentralen sine lokaler  
 
Kulturdepartementet ønsker å forskriftsfeste denne praksisen ved å for det første slå fast at 
frivilligsentralen skal ha tilgang på fysiske lokaler. Hvordan disse lokalene skal se ut kan vurderes ut 
fra lokale behov, men de bør være åpne og tilgjengelige for allmennheten og kunne fungere som en 
møteplass for befolkningen.  
 
Intensjonen med gratis utlån av frivilligsentralane sine lokaler er god, kommunen ser det likevel 
utfordrande å praktisere dette på ein rettferdig måte. I Florø har ikkje frivilligsentralen eigne lokaler, 
men brukar t.d. Florø kulturhus til møter, kurs og arrangement. Vågsøy frivilligsentral har eigne 



lokaler, som for det meste brukast til møter, kurs og opne møteplassar. I Kinn kommune er det 
hundrevis av frivillige lag og organisasjonar, "førstemann til mølla" prinsippet kan verte problematisk 
og urettferdig med tanke på utlån. Det vil verte utfordrande å måtte differensiere på kven som skal 
få høve til å låne lokale gratis og kven det ikkje vert plass til.  Det er fleire lag og organisasjoner som i 
dag har inntekter på eigne lokaler, i tillegg til bedrifter i lokalsamfunnet som har inntekter på leige av 
lokaler. Kinn kommune er uroa over kva konsekvenser det vil få om frivilligsentralane vert plikta til å 
låne ut gratis lokaler utifrå eit likeverdighetsprinsipp.  
 
  
Krav til frivilligsentralane  
 
Fleire av punkta i det som er skildra under krav til frivilligsentralane er uproblematisk for Kinn 
kommune. Nokre av punkta gjer det derimot utfordrande å drifte dei kommunale frivilligsentralane 
slik som i dag:  
 
Ha eit styre, avhalde årsmøte og ha eigne vedtekter  
 
Ha eige rekneskap og årsrapport  
 
Ha eige organisasjonsnummer  
 
Kinn kommune stiller spørsmål ved intensjonen om å ha eige styre der frivilligsentralane er 
kommunalt eigd. Frivilligsentralane i kommunen er innlemma i det kommunale systemet når det 
gjeld handlingsplanar, temaplanar og kommuneplanar. Årsrapport frå begge frivilligsentralane vert 
lagt fram for Oppvekst- og kulturutvalet og Helse, sosial- og omsorgsutvalet. Frivilligsentralane har i 
dag samarbeidsmøter med frivillige lag og organisasjonar, ressursgruppe for frivillighet og fagråd som 
reflekterer det frivillige livet i lokalsamfunnet, i samråd med desse vert det utarbeidd planar og 
gjennomført aktivitetar. Dei daglege leiarane for frivilligsentralane er ein del av tverrsektorelt 
samarbeid som arbeider med Leve heile livet og Fritidserklæringen vert koordinert av 
frivilligsentralane. Slik organisering styrkar fleire fagområder i alle livsfasar og er i tråd med 
intensjonen i kommunedelen sin samfunnsdel. Dersom begge frivilligsentralane skal opprette eigen 
organisasjon med styre, kan det heilskaplege plan- og aktivitetsarbeidet verte utfordrande. Då vil det 
vere dei ulike styra for frivilligsentralane som skal godkjenne budsjett, handlingsplanar og 
gjennomføre årsmøte. Det organisatoriske styrearbeidet med saksførebuingar, gjennomføring av 
møter og protokollføring etter styremøter og årsmøter er krevjande og vil ta av arbeidstid som 
dagleg leiar kan nytte til å følgje opp frivillige organisasjonar, koordinere og gjennomføre aktivitetar. 
Kinn kommune ber difor kulturdepartementet om å endre desse krava i forskrift om tilskot til 
frivilligsentralar med ei løysing som er meir tilpassa frivilligsentralar som er både kommunale og 
foreiningar/stiftingar.  
 
 
 
Vurderingar/konklusjonar 
 
Kinn kommune støttar funksjonen om at frivilligsentralane skal vere eit  bindeledd og kontaktpunkt 
for frivillige aktørar, samt at frivilligsentralane skal vere eit serviceorgan og ikkje ein konkurrent til 
frivillige organisasjonar sine aktivitetar. Vi støttar også at frivilligsentralane skal ha ei koordinerande 
rolle når det gjeld kurs og kompetanseheving for det frivillige livet i lokalsamfunnet.  
 
Kinn kommune støttar modell 1 i utgreiinga av finansieringsmodellar der det vert krevd 40 prosent 
lokal finansiering basert på tilskot til kvar frivilligsentral.  
 
Kinn kommune meiner den beste løysinga er å ha daglege leiarar i 100% stilling, både i forhold til 
forutsigbarhet og å kunne tilby heile stillingar, men meiner at det ikkje bør vere eit ufravikeleg krav 



og at lokale tilhøve kan nyttast i å få ei best mogleg løysing for den enkelte frivilligsentral.  
 
Kinn kommune er uroa over kva konsekvenser det vil få om frivilligsentralane vert plikta til å låne ut 
gratis lokaler utifrå eit likeverdighetsprinsippet.  
 
Krav om at alle frivilligsentralar skal ha ha eit styre, avhalde årsmøte,ha eigne vedtekter og eige 
organisasjonsnummer:  
 
Kinn kommune ber kulturdepartementet om å endre krava i forskrift om tilskot til frivilligsentralar 
med ei løysing som er meir tilpassa frivilligsentralar som er både kommunale og 
foreiningar/stiftingar.  
 
 
 
Økonomiske konsekvensar: 
Ingen.  
 
Aktuelle lover, forskrifter, kjelder: 
Regjeringen.no – Høyring forskrift for tilskot til frivilligsentralar 
https://www.regjeringen.no/no/dokumenter/horing-forskrift-for-tilskudd-til-
frivilligsentraler/id2867310/ 

